
UNTUK SIARAN SEGERA                                                                            9 OKTOBER 2026 
 

PLUS TUTUP SEMENTARA BAHU JALAN SELEPAS LALUAN KELUAR 
PLAZA TOL BANGI BAGI KERJA-KERJA PELEBARAN JALAN  

 
Petaling Jaya, 9 Oktober 2026:- Sejajar dengan komitmen berterusan untuk meningkatkan 
tahap keselamatan dan keselesaan pengguna lebuh raya, PLUS Malaysia Berhad (PLUS) akan 
menutup sementara bahu jalan selepas laluan keluar di Plaza Tol Bangi (menghala ke Bandar 
Baru Bangi). Ini bagi membolehkan kerja-kerja pelebaran jalan selepas laluan keluar plaza tol 
tersebut dilaksanakan kira-kira lapan (8) bulan, yang dijadualkan bermula pada 9 Oktober 2026 
sehingga 28 Jun 2027. 
 
Kerja-kerja naik taraf jalan ini dilaksanakan sebagai sebahagian daripada usaha berterusan PLUS 
untuk menambah baik kemudahan demi meningkatkan keselesaan serta pengalaman perjalanan 
pengguna lebuh raya. 
 
Sepanjang tempoh kerja-kerja ini dilaksanakan, pengguna lebuh raya yang melalui plaza tol ini  
dinasihatkan supaya memperlahankan kenderaan, mematuhi semua arahan papan tanda 
keselamatan dan had laju di kawasan kerja serta arahan petugas di lokasi sepanjang tempoh 
berkenaan.  
 
Walau bagaimanapun, penutupan lorong bagi kerja–kerja pelebaran ini hanya akan dijalankan 
pada waktu luar puncak di antara jam 10.00 malam hingga 5.30 pagi bagi meminimumkan 
gangguan aliran trafik di lokasi.  
 
Pengguna lebuh raya juga disaran untuk merancang perjalanan mereka dan mendapatkan 
maklumat trafik terkini menerusi aplikasi PLUS, media sosial rasmi PLUS termasuk X @plustrafik 
serta paparan mesej elektronik (VMS) di lokasi terpilih. Untuk maklumat trafik semasa dan 
bantuan di lebuh raya, pengguna boleh menghubungi PLUSLine di talian 1800-88-0000 sekiranya 
berlaku kecemasan.  
 
PLUS menghargai kesabaran dan kerjasama semua pengguna lebuh raya sepanjang tempoh 
pelaksanaan kerja-kerja ini dijalankan.  

